
UTANGULIZI WA MHAKIKI 

Sifa njema zote zinamstahiki Allah Mola wa viumbe vyote, na swala 

na salamu zimshukie Mtume wetu, jamaa zake pamoja na 

maswahaba wake wote. 

   Ni lazima kila muislamu aliye tamka neno la Tawhid:  ُلَا  إِ لَا لَا  إِ لَّا  الله  (Laa 

ilaaha ila Llaahu) ajuwe: 

 Maana yake 

 Nguzo zake 

 Masharti yake 

 Vitenguzi vyake. 

Na yote hayo sheikh Muhammad Al Wuswaabi (Allah amrehemu) 

ameyaandika katika kitabu hiki, Allah amlipe kheri na amtie katika 

pepo yake ya Firdaus. 

   Ndugu yetu (mwanafunzi wetu) Abu Halima Arafat ametafsiri 

kitabu hiki kwa lugha yetu nyepesi ya Kiswahili ili kusimamisha hoja 

kwa asiye juwa kiarabu, hivyo ni wajibu kwa kila anaye juwa lugha 

hii ya Kiswahili kupata nakala ya kitabu hiki ili apate faida nyingi 

kuhusiana na Aqida yake sahihi (Aqida ya Ahlis Sunnah wal-jamaa’h. 

        Tunamuomba Allah amlipe kila la kheri ndugu yetu Abu Halima 

Arafat kwa juhudi zake za kutafsiri kitabu hiki. 

 

Na swala na salamu zimuendee Mtume wetu Muhammad, jamaa zake 

na maswahaba wake wote. 

 

 

Ameandika: 

Abu Hashim Abdul-Qaadir  

Mombasa Kenya 

9/Jumaadal Uulaa/1439H – 26/1/2018M. 

 UTANGULIZI WA MTUNZI 

Kila sifa njema anastahiki Allaah bwana wa viumbe wote, na swala na 

salamu zimuendee kipenzi chetu Mtume Muhammad, jamaa zake 

pamoja na maswahaba. 

Allah Subhaanahu wataalaa ndani ya Qur’an ameamrisha jambo la 

elimu, nayo ni kusoma ili kumjua yeye Allah, amesema: 
 

چبي  تج     تح     تخ   تم   تى  چ   

(Basi juwa kwamba hapana Muabudiwa “wa haki” ila Allaah 1) . 

 

Wakati Allah alipoamrisha kusoma na kuijuwa Laa ilaaha ila Llaahu 

ni dalili ya kwamba kuijuwa kwake ni sababu ya kujuwa namna ya 

kumuabudu, na kutoijuwa ni sababu ya kukosea katika ibada zake. 

Kwa ajili hiyo inatakiwa kwa kila muislamu kusoma na kujuwa yale 

yaliyobebwa na tamko hilo katika amri na makatazo. 

Kwa hiyo risala hii imekusanya yale yanayo husiana na tamko hili, ili 

kuikumbusha nafsi yangu, na pia ndugu zangu.  

Na nimetaja ndani yake: Maana ya Laa ilaaha illa Llaahu, Nguzo, 

Masharti, na Vitenguzi vyake2. 

 

 

Wabillahi Ttaufiiq. 

 

                                                           
1- Surat Muhammad / 19.  
 

2- kama inavyo fahamika kwamba mtu anaingia katika Uislamu kwa kutamka 
neno hilo (Laa ilaaha Llaahu), lakini fahamu kuwa Uislamu si kabila au ukoo 
ambao haiwezekani kutoka katika kabila au ukoo huo, bali kuna mambo mtu 
akiyafanya anatoka katika Uislamu, amelichangua tamko hilo, na hatimaye 
kutoka katika dini na kuwa kafiri. 
 



 
3 

 بسم الله الرحمن الرحيم
 

MAANA YA ( LAA ILAAHA ILLA ‘LLAAHU:  ُلاَ  إِ لَّا  الله  ( لاَ  إِ لاَ 

Maana yake: hakuna Muabudiwa wa haki ila Allah subhaanahu. 

Allah anasema: 

چہ  ہ  ھ  ھ  ھ  ھ  ے  ے  ۓ      ۓ  ﮲  ﮳  ﮴  ﮵  ﮶  ﮷   ﮸      چ   

(Hayo ni kuwa Allah ndiye Wa Kweli, na kwamba wanao waomba badala yake ni baat‟ili, 

na hakika Allaah ndiye Aliye Juu na ndiye Mkubwa3). 

 

NGUZO ZAKE: 

Elewa ndugu muislamu ya kwamba tamko hili Laa ilaaha illa ‘Llaahu                

lina nguzo mbili:  

1- kukanusha au kupinga (  ٌيـ فـْ     .(  لاَ  

2- kuthibitisha (  ٌإِ فْ  لاَ  ـاي ). 
 

 Neno ( Laa ilaaha:  َلا  .kupinga kuabudiwa asiye kuwa Allaah :( لاَ  إِ لاَ 

 Na neno (ila ‘Llaahu:   ُإِ لَّا  الله ): kuthibitisha ibada kwa Allaah 

pekee.     

Na nguzo hizi mbili ndio dini waliokuja nayo mitume wote wa Allaah 

(swala na salamu ziwafikie). 

Allah anasema:  

چڇڄ  ڄ  ڃ  ڃ  ڃ  ڃ  چ  چ  چ   چ  ڇچ   

(Na kwa hakika kwa kila umma tuliutumia Mtume kwamba: Muabuduni Allaah, na 

muepukeni Shetani4). 

                                                           
3- Surat Al Hajj/62.  
 

4- Surat An- Nahl/36.  

MASHARTI YA (LAA ILAAHA ILLA ‘LLAAHU:  ُلاَ  إِ لَّا  الله  ( لاَ  إِ لاَ 

Tamko hili la tawhiid lina masharti yake ambayo hawezi kunufaika 

msemaje wake isipokuwa kwa kupatikana masharti hayo, kwa hiyo ni 

jukumu la kila muislamu aliye tamka neno hili kujua masharti hayo 

na kuyafanyia kazi. 
 

1- SHARTI LA KWANZA: KUFAHAMU MAANA YAKE 
 

Na dalili yake ni kauli ya Allaah:  

چبي  تج     تح     تخ   تم   تى   چ   

(Basi juwa kwamba hapana Muabudiwa „ wa haki ‟ ila Allaah 5) . 
 

Na Mtume (swala na salamu zimfikie) amesema:  
 

لاَ  إِ لَّا  اللهُ   لاَ لاَ لاَ  افْلاَ لَّا لاَ  » «  لاَ فْ  لاَـالاَ  لاَ اللهُ لاَ   لاَ فْ لاَ اللهُ  لاَ لَّااللهُ  لاَ  إِ لاَ  

(Ataekufa hali ya kuwa anajua ya kwamba hapana Muabudiwa wa haki ila Allaah, ataingia 

peponi6). 
 

Kwa hiyo kujuwa maana yake ni sharti miongoni mwa masharti ya 

neno hili kinyume na wanavyo dhani watu wengi, ambao wanafikiri 

ya kwamba kutamka tu kwa ulimi (kama mtu aliye usingizini) bila 

kuelewa maana yake inatosheleza, ndio maana utampata mtu 

anakariri na kuimba kuanzia usiku mpaka asubuhi; lakini baada ya 

hapo anaenda kufanya mambo yaliyo kinyume na kile alicho tamka.  
 

Na makusudio si kujuwa maana tu, bali utekeleze yale yanayo 

fungamana na neno hilo (kumuabudu Allaah pekee na 

kutomshirikisha, n.k ), kwani hata wanafiki katika zama za Mtume 

(swala na salamu zimfikie) walikuwa wanajua maana yake, lakini 

hawakunufaika nalo kwa sababu ya kwenda kinyume na mafundisho 

yake. 

                                                           
5- Surat Muhammad / 19.  
 

6- Sahihi Muslim: (149). 

2- SHARTI LA PILI: KUWA NA YAKINI 
 

Makusudio ni kwamba msemaji wa neno hili awe na yakini ya kukata 

(isiyo na shaka) juu ya yale yote yenye kufahamishwa na tamko hili, 

kwa sababu imani ambayo ina shaka nyake ndani haitomfaa mtu 

huyo. 

Allah anasema:  

  ﮼  ﮻ھ    ھ  ے  ے  ۓ  ۓ  ﮲  ﮳  ﮴   ﮵  ﮶  ﮷  ﮸  ﮹  ﮺چ 

چ﮽   ﮾  

(Hakika Waumini ni wale walio muamini Allaah na Mtume wake tena wasitie shaka 

kabisa, na wakapigana Jihadi katika Njia ya Allah „sabiilillah‟ kwa mali yao na nafsi yao. 

Hao ndio wakweli7). 

 

Na Mtume (swala na salamu zimfikie) amesema kumwambia Abu 

Huraira (Allaah amridhie): 

 

افْلاَ لَّا إِ  » اللهُ    لاَلاَ شِّإِ فْ اللهُ  إِ لاَ  إِ لَّا  اللهُ  اللهُ فْ  لاَ فْ إِ نًـ  إِلـاَ   لاَ فْاللهُ اإِ لاَ  لاَ فْ لاَ اللهُ  لاَ فْ  لاَ  إِ لاَ «  لاَ فْ  لاَ إِ يلاَ  إِ فْ  لاَ لاَ اإِ  لاَ لاَ   افْلـاَ  

(Yeyote utaemkuta nyuma ya ukuta huu hali ya kuwa anashuhudia kwamba hapana 

muabudiwa wa haki ila Allaah, hali ya kuwa moyo wake una yakini kwa hilo, ataingia 

peponi8). 

 

Allaah ametaja sharti la kuingia peponi msemaji wa tamko hili ni 

kwamba moyo wake uwe na yakini isiyo na shaka. Na kukosekana 

kwa sharti ndiyo kukosekana kile chenye kuekewa sharti.  

Kwa hiyo yule mwenye shaka pamoja na kuwa amelitamka neno hilo 

hatoingia peponi.  

 

 

                                                           
7- Surat Al-Hujuraat/15.  
 

8- Sahihi Muslim: (156).  

3- SHARTI LA TATU: KUKUBALI/KUKIRI 

Kukubali kwa ulimi na (kukiri) kwa moyo yale yote yanayo 

fungamana na tamko hili katika kuthibitisha na kukanusha, kukubali 

ambako hakuna kukanusha (kama ilivyotangulia). 

Allah anasema:  

چڱ  ں  ں  ڻ   ڻ    ڻ    **گ  گ         گ  گ  ڳ   ڳ  ڳ  ڳ  ڱ  ڱ  چ   

(Wao walipo kuwa wakiambiwa Laa ilaaha illa „Llaahu “Hapana Muabudiwa „wa haki‟ ila 

Allaah tu”, wakifanya kiburi ** Na wakisema: Hivyo sisi tuache miungu yetu kwa ajili ya 

huyu mtunga mashairi mwendawazimu9) ?. 
 

Allaah ametaja sababu ya kuwaadhibu ni kwamba hawakukanusha 

yale yanayo kanushwa na neno hili, na wala hawakuthibitisha yale 

yanayo thibitishwa na tamko hili, na badala yake walijibu kwa 

kusema: 
 

چ  چ      چ  چ  چڃڄ  ڃ     ڃ       ڃچ   

(Amewafanya miungu wote kuwa ni Muabudiwa Mmoja tu? Hakika hili ni jambo la 

ajabu10). 
 

Kwa hiyo mwenye kukiri neno hili kwa kuthibitisha ibada kwa Allaah 

halafu akawa anafanya yaliyo kinyume yake, kwa kutokanusha yale 

yaliyo kanushwa na neno hili, kama vile shirki na yaliyo mfano wake 

hatonufaika na neno hili. 

Kwa ajili hiyo ikiwa watu wamekubali kwamba (hakuna wa 

Muabudiwa kwa haki ila Allaah), ni lazima waache Matambiko yao ya 

jadi, Mizimu, Viringe ‘vya uganga’, Kuwaomba wafu, Kuwatii 

mashetani, na madhambi yote makubwa na madogo, bali wapige vita 

mambo hayo, lakini kulikubali tu halafu hutaki kuacha ibada zako za 

kishirikina, elewa ya kwamba ukifa katika hali hiyo utakufa kafiri si 

muislamu, na itakuwa kutamka kwako neno hili hakuna faida yoyote.   
                                                           
9- Surat Swaffaat/35-36.  
 

10- Surat Swaad/5.  

4- SHARTI LA NNE: KUNYENYEKEA NA KUJISALIMISHA 

Allaah katika Qur’an amewataka waja wake wajisalimishe na 

kunyenyekea kwake kwa kutekeleza amri zake na kuacha makatazo 

yake, na hiyo ndio maana sahihi ya uislamu. 

Kwa hiyo mtu yeyote mwenye kutamka tamko tukufu la Laa ilaaha 

illa ‘Llaah anatakiwa kutii na kujisalimisha kwa Allah katika maisha 

yake yote. 

Allah anasema:  
 

چ   گ  ڳ  ڳ  ڳ  گ  ڈ  ژ    ژ  ڑ  ڑ  ک  ک  ک  ک  گ  گچ  

(Na mwenye kuelekeza uso wake kwa Allaah, na akawa anafanya wema, basi huyo 

hakika ameshakamata fundo lililo madhubuti. Na mwisho wa mambo yote ni kwa 

Allaah11). 

 

Maana yake ni:  
 

( Ananyenyekea:                                                                                ژ    ژ  ) 

( Mwenye kumpwekesha Allah:                                                          ک  ک  ) 

( Laa ilaaha illa ‘Llah:  (                                           ة    اللهُ  فْ لاَى                              

 

Na pia Allah anasema:  

چۈ  ۇٴ  ۋ  ۋ  ۅ  ۅ  ۉ  ۉ  ې       ې  ې  ې  ى  چ   

(Na rejeeni kwa Mola wenu Mlezi, na jisalimisheni kwake, kabla ya kukujieni adhabu. 

Kisha hapo hamtanusuriwa12). 

 

                                                           
11- Surat Luqman/22.  
 

12- Surat Az-Zumar/54.  

5- SHARTI LA TANO: KUSADIKISHA 

Mtu anatakiwa atamke neno hili hali ya kuwa moyo wake ni wenye 

kusadikisha kile alichotamka, na endapo ametamka kwa ulimi bila 

kusadikisha kwa moyo basi atakuwa mnafiki mpingaji. 

Allah anasema:  
 

ڤ  ڤ      ڦ  ڦ  ڦ  ڦ  ڄ  ڄ     ڄ  ڄ  ڃ  ڃ   ڃ  ڃ  چ  چ  چ  چ  ڇ   چ 

چ   ژ  ژ  ڑ  ڑ  ک         ک  ک  ڈڇ    ڇ  ڇ  ڍ  ڍ  ڌ  ڌ  ڎ  ڎ  ڈ  

(Na katika watu, wapo wanaosema: Tumemuamini Allaah na Siku ya Mwisho, wala wao si 

wenye kuamini ** Wanatafuta kumdanganya Allaah na wale walio amini, lakini 

hawadanganyi ila nafsi zao; nao hawatambui. Nyoyoni mwao mna maradhi, na Allaah 

amewazidishia maradhi. Basi watakuwa na adhuabu chungu kwa sababu ya kusema 

kwao uwongo13). 

 

Allaah amewakadhibisha kutokana na yale yaliyo katika nyoyo zao, 

pamoja kwamba wamesema kuwa wameamini, lakini kwa sababu 

imani hiyo wanayo itamka kwa ndimi zao haipo kwenye mioyo yao, 

kwa kuwa ndani ya nyoyo zao kuna maradhi. 

Na Mtume (swala na salamu zimfikie) amesema:  
 

الَّاإِ  » لاَ  إِ لَّا  الَّااللهُ  لاَ لاَ لَّا   اللهُلاَ لَّا نً   لاَ اللهُ  اللهُ إـِ   لاَـ  إِ فْ  لاَ لاَ دٍ  لاَ فْ لاَ اللهُ  لاَ فْ  لاَ  إِ لاَ اللهُ  الَّااللهُ  لاَ لاَى    لَّاـ إِ     إِ فْ نـً  إِ فْ   لاَ فْإِ «    إِ لَّا  لاَ لَّا لاَ  

(Hakuna mtu yeyote anaeshuhudia kwamba hakuna Muabudiwa wa haki ila Allaah, na 

Muhammad ni Mtume wake, kwa ukweli utakao katika moyo wake, ila Allaah 

atamuharamishia „kuingia‟ motoni14). 

 

 

 

                                                           
13- Surat Al-Baqara/8-10.  
 

14- Sahihi Bukhari: (128) na Muslim: (32).  

6- SHARTI LA SITA: IKHLAAS 

Ikhlaas maana yake ni: kuyatakasa matendo kwa nia nzuri na 

kuepukana na njia zote zinazo pelekea katika shirki. 

Allah anasema:  

 

چژڎ   ڎ  ڈ  ڈ ** ڇ  ڇ  ڍ  ڍ  ڌچ   

(Basi muabudu Allah hali ya kumtakasia yeye Dini ** Hakika Dini safi ni ya Allah tu15). 

 

Na Allah anasema: 

چڳ  ڳ  ڱ  ڱ  ڱ  ڱ   ں  ں  ڻ  چ   

(Nao hawakuamrishwa kitu ila wamuabudu Allah hali ya kumtakasia yeye Dini, wawe 

waongofu „wawe mbali na shirki‟16). 
 

Na Mtume (swala na salamu zimfikie) anasema: 

 

إـِ »   فـْ إِ إـِ   لاَ فْ   لاَ لاَ  إِ لَّا  الَّااللهُ   لاَـ إِ نًـ  إِ فْ   لاَ فْإِ الاَ  لاَ  إِ لاَ لـاَـ لاَ إِ   لاَ فْ لاَ    إِ لاَـ لاَ إِ   لاَ فْ  لـاَ « لاَ فْ لاَ اللهُ    لَّاـاإِ  إِ لاَ   

(Mbora wa watu wataopata uombezi wangu siku ya kiama; Yule aliyesema Laa ilaaha illa 

„Llaahu (hakuna Muabudiwa wa haki ila Allaah), kwa Ikhlaas kutoka moyoni mwake, au 

kwenye nafsi yake17) . 

 

Kwa hiyo ni lazima kwa mwenye kutamka Laa ilaaha illa ‘Llaahu awe 

na Ikhlaas, kwa maana asikusudie katika kutamka kwake kupata 

maslahi ya dunia, wala asitamke kwa riyaa (kujionesha) kwa watu, au 

kutaka kutajwa na kusifiwa na watu, bali afanye mambo yake yote 

kwa kutaraji malipo kwa Allah pekee. 

                                                           
15- Surat Az-Zumar/2-3.  
 

16- Surat Al-Bayyina/5.  
 

17- Sahihi Bukhari: (425) na Muslim: (33).  

7- SHARTI LA SABA: KULIPENDA ‘TAMKO LA’                                        

( LAA ILAAHA ILLA ‘LLAHU) 

Ni wajibu kwa muislamu kulipenda tamko hili kwa ajili ya mambo 

yanafungamana nalo, na pia kuwapenda walioshikamana nalo kwa 

kufanyia kazi masharti yake, na kumchukia yule anayefanya kinyume 

na (maelekezo) yake, na yule aliyejiweka mbali na tamko hilo . Allah 

anasema: 

چ   ڈ  ژ  ژ  ڑ  ڑ ڈچ   ڇ  ڇ  ڇ  ڇ  ڍ  ڍ  ڌ  ڌ  ڎ       ڎچ   

(Na katika watu wapo wanaofanya waabudiwa wasio kuwa Allah. Wanawapenda kama      

„ waumini ‟ wanavyo mpenda Allah. Lakini walio amini wanampenda Allah zaidi18) .  

Allah anatoa habari ya kwamba waja wake waumini wanampenda 

yeye zaidi, na hilo ni kwa sababu wao hawajafanya shirki katika 

kumpenda Allah kama walivyo fanya wale wanaodai kumpenda Allah 

miongoni mwa washirikina, na wala hawawapendi wengine 

(miongoni mwa viumbe) kama wanavyo mpenda Allah. 

Na alama ya mtu kumpenda zaidi Allah ni kutanguliza yale ambayo 

Allah anayapenda hata kama yataenda kinyume na matamanio yake, 

na kumchukia yule anaye mchukia Allah hata kama matamanio yake 

yatamili kwake, na pia kuwapenda wanaompenda Allah na Mtume 

wake (swala na salamu zimfikie), na kumpiga vita yule anaewapiga 

vita hao. Na (alama ya kumpenda Mtume ‘swala na salamu zimfikie’) 

ni kumfuata yeye, mafunzo yake, na kukubali muongozo wake. Na 

alama hizi zote ni masharti ya kulipenda tamko hili. Haiwezekani 

kulipenda na kukosa alama miongoni mwa alama hizo. 
 

Amesema Mtume (swala na salamu zimfikie): 

إـِ  لاَ لاَ لاَ  لاَ لاَ لاَةلاَ  اإِ لـاَ إِ »  اللهُ  إِ لَّا :  لاَ لاَ يٌ  لاَ فْ  اللهُ لَّا  إِ  إـِ مِإِلـَّا  إِ لاَ هُاللهُلاَـ   لاَ لاَ فْ يُاللهُإِبلَّا  لملاَ فْالاَ  لاَ يُاللهُإُِّ اللهُ  لاَ لاَبلَّا  إِ لاَ فْ  لاَ فْ  لاَكاللهُ  لاَ  الَّااللهُ  لاَ لاَ اللهُ  اللهُ
فـْ إِ  لاَ لاَـ  لاَكفْ لاَ اللهُ  لاَ فْ   اللهُ فْ لاَفلاَ فِإِ    لَّاـ إِ   «اإِلَّاإِ   لاَ لاَ فْ  لاَكفْ لاَ لاَ  لاَ فْ   لاَ اللهُ  لاَ فِإِ   كاللهُ

(Mambo matatu mwenye kuwa ndani yake atapata utamu wa imani; awe Allah na mtume 

wake anawapenda zaidi kuliko yeyote, na asimpende mtu ila kwa ajili ya Allah, na 

achukie kurudi kwenye ukafiri kama anavyo chukia kutupwa kwenye moto19). 

                                                           
18- Surat Al-Baqara/165. 
19- Sahihi Bukhari: (16) na Muslim: (43).  

VITENGUZI VYA (LAA ILAAHA ILLA ‘LLAAHU) 
  

Vitenguzi vya Laa ilaaha illa ‘Llaahu ni mambo ambayo mwenye 

kufanya moja miongoni mwa hayo atakuwa ametoka katika uislamu, 

ni sawa iwe kwa maneno au vitendo, na pia huitwa vitenguzi vya 

uislamu. 

Na imekuja tahadhari na makemeo makali ndani ya Qur’an kuhusiana 

na mtu kutoka katika dini ya kiislamu, kiasi cha kumtosheleza mtu 

mwenye akili timamu kukomeka na kujiepusha na sababu zote zenye 

kupelekea kwenye jambo hilo. 

Allah anasema: 

 

  ہ  ہ ڳ  ڳ   ڱ  ڱ  ڱ  ڱ  ں  ں  ڻ  ڻ   ڻ  ڻ  ۀ  ۀچ

چ   ھ  ھ  ھ  ھہ  ہ  

(Na yeyote katika nyinyi akiacha Dini yake akafa naye ni kafiri, basi hao ndio ambao 

a‟mali zao zimeharibika duniani na akhera. Na hao ndio watu wa Motoni; humo 

watadumu20) . 

 

 

 

 

 

 

 

 

 

                                                           
20- Surat Al-Baqara/217.  

1- KITENGUZI CHA KWANZA:  
 

KUFANYA SHIRKI KATIKA IBADA ZA ALLAAH 

Amesema ibn Taymiyyah (Allah amrehemu): 

 

اللهُ  لاَ فْ لاَ اللهُ )  فْ   لاَ فْ إِ  لاَـ  لاَ فْ لاَ إِ شِّ الَّاإِ   لاَ لاَـالاَ  لاَفْ اللهُ فْ لـاَ إِإـِ فِإِ (  لاَ لاَ فْ اللهُ    شِّإِ فْ إِ  لاَ فْ   لاَ فْ إِالاَ  إِ  

(Asili ya shirki ni kumlinganikisha Allaah na viumbe wake, katika baadhi ya yale ambayo 

hastahiki ila yeye peke yake21). 

 

 

Na elewa kwamba ushirikina ndio dhambi kubwa zaidi mbele ya 

Allaah, na Allah ametangaza kwamba hatomsamehe mshirikina, na 

hatimaye atamuweka motoni milele. 
 

Allah anasema: 

 

چ  ۓ  ۓ  ﮲  ﮳  ﮴  ﮵      ﮶   ےڻ  ڻ  ۀ  ۀ   ہ  ہ  ہ    ہ  ھ  ھ   ھ  ھ  ےچ   

(Hakika Allaah hasamehe kushirikishwa, na husamehe yaliyo chini ya hilo kwa 

amtakaye. Na anaye mshirikisha Allaah basi hakika amezua dhambi kubwa22). 

 

Na pia amesema: 

 

چ  ڎ  ڎ  ڈ  ڈ   ڌچ    چ  چ  چ  ڇ  ڇ  ڇ  ڇ   ڍ  ڍ  ڌچ   

(Hakika anaye mshirikisha Allah, kwa hakika Allah atamharamishia Pepo, na mahala 

pake ni Motoni. Na walio dhulumu hawatakuwa na wa kuwanusuru23). 

 

                                                           
21- Kitabu: Al-istiqama: (Juzuu 1, Uk 344).  
 

22- Surat An-Nisaa/48.  
 

23- Surat Al-Maida/72.  

2- KITENGUZI CHA PILI 
 

MWENYE KUFANYA BAINA YAKE NA ALLAH WAASIT’ ‘UKATI’ 

Yeyote mwenye kufanya baina ya Allah na kiumbe (kiumbe wa kati), 

akawa anapotaka haja yake kwa Allah basi anapitia kwa Kiumbe 

huyo, sawa awe ni mtu mfano: Mitume, Mawilii, Masheikh, au 

Malaika, au sehemu kama: Pango, Mizimu, Kaburi, au vitu mbali 

mbali, basi mtu huyo atakuwa amefanya ushirikina. 

Kwa mfano mtu akawa anenda mahala hapo, au kwa mtu huyo 

kumuomba amuondoshee shida, ampe manufaa, ampe mali, n.k, 

kama watu wanavyowaomba majini kwa kusema: (sema 

unachotaka , lakini usimtese kiti wako, walinde watoto wake, 

n.k) huko ni kuwaabudu; kwa sababu mambo hayo hakuna 

anayeweza ila Allah pekee, na mtu huyo atakuwa amekufuru. 

Na baadhi ya watu wanawaomba Mitume wawaombee siku ya kiama, 

ni kweli Mitume wataombea siku ya kiama, lakini wao hawastahiki 

kuombwa jambo hilo bali unatakiwa umuombe Allah akujaalie 

miongoni mwa wataopata uombezi huo kutoka kwa Mitume wake. 

Allah anaseama: 

  ۓ  ۓڻ  ڻ  ۀ  ۀ   ہ  ہ  ہ  ہ  ھ  ھ  ھ  ھ   ے  ےچ 

چ  ﮽  ﮾  ﮿  ﯀  ﮼﮲  ﮳  ﮴  ﮵  ﮶  ﮷  ﮸  ﮹     ﮺  ﮻  

 (Nao, wanaabudu badala ya Allah wasio wadhuru wala kuwanufaisha, na wanaseama: 

Hawa ndio waombezi wetu kwa Allah ! Sema: Je ! Mnamwambia Allah asiyo yajua ya 

katika mbingu wala katika ardhi ? Subhanahu wa Taa‟la ! Ametakasika na ametukuka na 

hao wanao mshirikisha naye24) . 
 

Kwa hiyo mtu anapotaka kumuomba Allah amuombe moja kwa moja 

bila ya kupitia kwa yeyote katika viumbe wake, wala usiseme: 

(Kwa Baraka ya fulani, kwa jaha „cheo‟ cha Fulani, ila hadhwaratil habiibil Mustawafaa 

n.k) 

                                                           
24- Surat Yunus/18.  

3- KITENGUZI CHA TATU: 
  

YULE ASIYE MKUFURISHA KAFIRI AU AMETIA SHAKA JUU YA 

UKAFIRI WAKE, AU UKAONA KUWA (UKAFIRI) NI DINI SAHIHI 

Mtu yeyote ambaye hamkufurishi kafiri, au ana shaka juu ya ukafiri 

wake, au ukaona kuwa hakuna tatizo mtu kuwa kafiri, basi huyo ni 

kafiri. Ni sawa kafiri huyo ambaye amemtilia shaka ni Myahudi, 

Mnasara (Mkristo), Mshirikina au Mpagani, kwa sababu Allaah 

amewakufurisha na amewaita kuwa makafiri ndani ya Qur’an. 

Kwa hiyo ni wajibu kwa muislamu kumkufurisha yule aliye 

kufurishwa na Qur’an, na kujitenga nae, kama alivyofanya Nabii 

Ibrahim (swala na salamu zimuendee) kwa baba yake na jamaa zake. 

Allah anasema: 

 ﮵چ   ﮴  چ  ﮷  ﮸  ﮹  ﮺  ﮶ھ  ھ  ھ           ھ  ے  ے  ۓ   ۓ  ﮲         ﮳       

 (Hakika walio kufuru miongoni mwa Watu wa kitabu na washirikina wataingia katika 

Moto wa Jahannamu wadumu milele humo. Hao ndio viumbe waovu kabisa25) . 
 

 

Maana yake:   

                                       

(Mayahudi na Manasara ‘Wakristo’ :                                                   ِلاَ فْ اللهُ   كإِ لاَـاإ  )                                     

(Wanao mshirikisha Allaah ‘kwa kuwaabudu viumbe’:                   َلا  ( لماللهُ فْ إِ إِ فْ

 

Na Allah anasema: 

چڳ  ڳ  ڱ  ڱ  ڱ  ڱ  ں  ں   ڻ  ڻ چ   

 (Hakika wamekufuru walio sema: Allah „Muabudiwa‟ ni Masihi mwana wa Maryamu26) . 

 

                                                           
 
26- Surat Al-Maida/17 

4- KITENGUZI CHA NNE: 
 

MWENYE KUITAKIDI KWAMBA MUONGOZO USIO KUWA WA 

MTUME (swala na salamu zimfikie) NI MKAMILIFU ZAIDI, AU 

HUKUMU ISIYO KUWA YA MTUME (swala na salamu zimfikie)   

NI NZURI ZAIDI KULIKO HUKUMU YAKE, KAMA WANAO 

FADHILISHA HUKUMU ZA KI-TWAGHUUT ‘ZISIZO KUWA  

SHERIA ZA ALLAH’ JUU YA HUKUMU YA ALLAH. 

Miongoni mwa vitenguzi vya uislamu ni kuitakidi ya kwamba 

hukumu isiyo kuwa ya Allah katika muamala au adhabu zilizo wekwa 

ni nzuri zaidi kuliko hukumu ya Allah, au (kuitakidi) kwamba katika 

zama hizi haifai ku-hukumu kwa sheria ya Allah na sheria za kiislamu 

kwa sababu waislamu wapo nyuma kimaendeleo, au kuhalalisha 

aliyo haramisha Allah au kinyume chake, atakuwa ametoka katika 

uislamu na amekufuru. (Ama yule anaye hukumu kinyume na 

sheria ya Allah kwa matamanio ya nafsi yake, au ujinga wa 

kutojua sheria ya Allah, huku akiiitakidi ya kwamba hukumu ya 

Allah ndio ya haki na ndio wajibu watu kuhukumiana kwayo, 

huyo atakuwa amefanya dhambi kubwa wala si ukafiri27). 

Allah anasema: 

چ  ئم  ئى  ئي  بج  بح  بخ  بم   ئحی   ی  ئجچ   

 (Je, wao wanataka hukumu za kijahiliya? Na nani aliye mwema zaidi katika kuhukumu 

kuliko Allah, kwa watu wenye yakini ?28). 

 

Na Allah anasema: 

ۈ  ۇٴ  ۋ   ۋ      ۅ  ۅ  ۉ  ۉ  ې    ې  ې  ې      ى  ى  ئا  ئا   چ 

   چئە  ئە  ئو  

(Naapa kwa Mola wako Mlezi ! Hawataamini mpaka wakufanye wewe ndiye muamuzi 

katika yale wanayo khitalifiana, kisha wasione uzito katika nyoyo zao juu ya hukumu 

utayo toa, na wanyenyekee kabisa29). 

                                                           
27- Sharhu Nawaaqidhil Islaam (uk: 25). Sheikh Fauzan ‘Allah amhifadhi’.  
 

28- Surat Al-Maida/50. 
 

29- Surat An-Nisaa/65.  

5- KITENGUZI CHA TANO: 
 

MWENYE KUCHUKIA JAMBO ‘MAFUNZO’ MIONGONI MWA 

MAMBO ALIYOKUJA NAYO MTUME (swala na salamu 

zimfikie), HATA KAMA ANALIFANYA  

 

Allah anasema: 

* چې  ې   ى        ى  ئا  ئا   ئە  ئە ۋ  ۅ             ۅ  ۉ  ۉ  ې چ   

(Na walio kufuru, basi kwao ni maangamizo, na watazipoteza amali zao ** Hayo ni kwa 

sababu waliyachukia aliyo yateremsha Allaah, basi akaporomosha amali zao30). 
 

 

Na anasema: 

*    ۀ  ہ  ہ  ہ   ہۀڳ  ڱ  ڱ  ڱ  ڱ   ں  ں  ڻ  ڻ  ڻ  ڻ چ 

 ﮶ ې  ﮵   *  ﮸  ﮹  ﮺       ﮷ھ    ھ  ے  ے           ۓ  ۓ   ﮲  ﮳  ﮴ 

  ې  ې    ې  ى  ى  ئا   ئا    *ۇٴ  ۋ      ۋ  ۅ  ۅ  ۉ     

 چئە  ئە  ئو

(Kwa hakika wanao rudi nyuma baada ya kwisha wabainikia uwongofu, Shetani 

amewashawishi na amewaghuri** Hayo ni kwa sababu waliwaambia walio chukia aliyo 

yateremsha Allaah: Tutakutiini katia baadhi ya mambo. Na Allaah anajua siri zao. ** 

Basi itakuwaje Malaika watakapo wafisha wakawa wanawapiga nyuso za migogngo yao! 

** Hayo ni kwa sababu wao waliyafuata yaliyo mchukiza Allaah na wakachukia yanayo 

mridhisha, basi akaporomosha vitendo vyao31). 

 

Miongoni mwa mambo yanayo sababisha mtu kutoka katika uislamu 

ni kuchukia mafunzo ya Mtume (swala na salamu zimfikie) , hata 

kama atakuwa anayafanya, kwa sababu kuchukia kwake moyoni 

inatosha kuwa amekufuru hata kama anatelekeza mafunzo hayo kwa 

vitendo. 

                                                           
30- Surat Muhammad/8-9.  
31- Surat Muhammad/25-28.  

6- KITENGUZI CHA SITA: 
 

MWENYE KUMFANYIA ISTIHZAI (KUMCHEZA SHERE) 

ALLAAH AU MTUME (swala na salamu zimfikie), AU 

QUR’AN, AU ALAMA YOYOTE YA DINI 

 

Yeyote mwenye kumcheza shere  (kumkejeli) Allaah, Mtume (swala 

na salamu zimfikie), Qur’an, Dini, Malaika, au akawadharau 

maulamaa kwa sababu ya elimu yao, au Ishara miongoni mwa alama 

za dini, kama Swala, Zaka, Funga, Hija, au akaidharau Misikiti, 

Adhana, au Ndevu, na nyengine miongoni mwa alama za dini, 

atakuwa ametoka katika uislamu.  

Kwa hiyo mwenye kufanya maskhara/dharau na jambo lolote 

miongoni mwa mafunzo aliokuja nayo Mtume (swala na asalamu 

zimfikie), jambo la Faradhi, wajibu, au sunnah, ametoka katika 

uislamu. 

 

Allah anasema: 

   ژ  ڑ  ڑ   ک  ک              کژڍ  ڌ   ڌ  ڎ  ڎ  ڈ  ڈچ  *

چ  ڳ  ڱ  ڱ  ڱ  ڱ  ں  ں   ڻ  ڻ  ڻ  ڳگ  گ  گ            ڳ  ڳ  

(Na ukiwauliza, wanasema: Sisi tulikuwa tukipiga porojo na kucheza tu. Sema: Mlikuwa 

mkimfanyia maskhara Allaah na Ishara zake zake na Mtume wake ? ** Msitoe udhuru; 

mmekwisha kufuru baada ya kuamini kwenu ! Tukilisamehe kundi moja kati yenu, 

tutaliadhibu kundi jingine kwa kuwa wao ni wakosefu32). 

 

 

 

 

 

                                                           
32- Surat Tawba/65-66.  

8- KITENGUZI CHA SABA  
 

UCHAWI 

Na miongoni mwa mambo ya kichawi ni kufanya Swarfu, na ‘Atfu. 

Swarfu ni: Uchawi ambao makusudio yake ni kumzuia mtu asifanye 

jambo la kheri, au atengane na mkewe n.k. 

‘Atfu33 ni: Uchawi ambao makusudio yake ni kumfanya mwanaume 

kumpenda (zaidi) mwanamke/mkewe, au mwanamke kumpenda 

(zaidi) mwanaume/mumewe, kwa njia ya uchawi. 

Mtu mwenye kujifunza uchawi au kufundisha amekufuru, nao ni 

miongoni mwa mambo yanayo mtoa mtu katika uislamu. 

 

Allah anasema: 

 پ  ڀ   ڀ  ڀ  ڀ   ٺ  ٺ  ٺ   ٺ  ٿ  ٿ  ٿ  ٿ  ٹ  چ

  چ   ڄ      ڤ  ڤ  ڤ  ڤ  ڦ  ڦ  ڦ  ڦ  ڄ  ڄ  ڄٹٹ  ٹ

(Na wala Seleiman hakukufuru, bali mashet‟ani ndio walio kufuru, wakiwafundisha watu 

uchawi, na yaliyo teremshwa kwa Malaika wawili, Haaruta na Maaruta katika (mji wa) 

Baabil. Wala hao hawakumfundisha yeyote mpaka wamwambie: Hakika sisi ni mtihani; 

basi usikufuru34). 

 

Na mtume (swala na salamu zimfikie) anasema: 

فـْ لاَ  لماللهُ  إِ لاَـاإِ  » الاَ :    لـاَ اللهُ  «   فْ لاَ إِاللهُ      لَّا الَّاإِ   لاَ   شِّإِ فْ اللهُ  »:  لاَ  لاَ اللهُ الاَ  الَّاإِ  لاَ لاَـ  اللهُ لَّا   لـاَ «   شِّإِ فْ اللهُ  إِ  

(Jiepusheni na mambo saba yenye kuangamiza, wakasema: Ewe Mtume wa Allaah ni 

mambo gani hayo: akasema (kushirikisha Allaah, na uchawi35). 

 

                                                           
33- baadhi ya watu huita (Ndere au Limbwata).  
 

34- Surat Al-Baqara/102.   

35- Bukhari (2615), na Muslim (89). 

8- KITENGUZI CHA NANE: 

KUWASAIDIA MAKAFIRI NA KUWANUSURU DHIDI YA 

WAISLAMU 

 

Allah anasema: 

  ٿ  ٹ  ٹ  ٹ  ٿ  ٺ  ٺ  ٺ  ٿ  ٿٺ  ڀ   ڀ  ڀڀ  ٻ  ٻ  ٻ  ٻ  پ  پ  پ  پٱچ 

  چٹ     ڤ 

(Enyi mlio amini! Msiwafanye Mayahudi na Wakristo kuwa ni marafiki. Wao ni marafiki 

wao kwa wao. Na miongoni mwenu mwenye kufanya urafiki nao, basi huyo ni katika wao. 

Hakika Allaah hawaongoi watu wenye kudhulumu36). 

 

Na Allah anasema: 

چچ  چ  چ  چ   ڇ  ڇ  ڇ  ڇ  ڍ     ڍ  ڌ   ڌ    ڎ  ڎ         ڈ  ڈ       ژ  ژ  ڑ         چ   

 (Enyi mlio amini! Msiwafanye rafiki zenu watu ambao Allaah amewakasirikia. Hao 

wamekwisha kata tamaa ya Akhera, kama makafiri walivyo wakatia tamaa na watu wa 

makaburini37). 

Kwa hiyo ataingia pia mwenye kuwapenda makafiri na akawa 
hapingi (wala hachukii) ukafiri wao, kwa sababu yule asiye 
wakufurisha makafiri naye ni kafiri. 

 

 

 

 

 

 

 

                                                           
36- Surat Al-Maida/51.  
 

37- Surat Al-Mumtahina/13. 

9- KITENGUZI CHA TISA: 

MWENYE KUITAKIDI KWAMBA INAWEZEKANA KWA MTU 

KUACHA SHERIA YA MUHAMMAD (swala na salamu zimfikie), 

KAMA ILIVYO WEZEKANA KWA KHADHIR KUTOKA KATIKA 

SHERIA YA MUSA (swala na salamu zimfikie) 

Khadhir ni yule mtu aliyetajwa kwenye kisa pamoja na nabii Musa 
(swala na salamu zimfikie) ndani ya surat Al-Kahf, naye iliwezekana 
kwake kutoka katika sheria ya nabii Musa kwa sababu nabii Musa 
alitumwa kwa bani Israil na Khidri hakuwa miongoni mwao.  

Lakini katika umma huu haifai kwa yeyote kutoka katika dini ya 
kiislamu na kuacha sheria ya nabii Muhammad (swala na salamu 
zimfikie), na akifanya hivyo basi amekufuru, na akifa makazi yake ni 
motoni, kwa sababu Mtume (swala na salamu zimfikie) ametumwa 
kwa watu wote, na Allaah hakuna dini anayo itambua ila uislamu tu. 

Allah anasema: 
 

چ  ڃ  ڃ  چ   چ  چچچ   

 (Bila ya shaka Dini mbele ya Allaah ni Uislamu38). 

 

Na pia amesema: 

 

چڦ  ڦ  ڦ  ڄ    ڄ  ڄ  ڄ  ڃ  ڃ  ڃ  ڃ  چ  چ  چ   

 (Na anaye tafuta dini isiyo kuwa Uislamu haitakubaliwa kwake. Naye huko Akhera 

atakuwa katika wenye khasara39). 

 

Na Mtume (swala na salamu zimfikie) amesema: 

إـِ  لاَـ لَّا نً  لاَ اللهُ إِثفْياللهُ  إِالاَ    لَّاـاإِ  لاَـ لَّا نً )  ُّ   اللهُـ فْ لاَثاللهُ  إِالاَ   لاَ فْ إِ  ( لاَ لاَـ لاَ    لَّابِإِ
(Na „kila‟ Mtume alikuwa anapelekwa kwa watu maalumu, na mimi nimetumwa kwa watu 

wote40). 

                                                           
38- Surat Aal-I’mran/19. 
 

39- Surat Aal-I’mran/85. 
 

40- Bukhari namba: (335), na Muslim namba: (521). 



 
21 

10- KITENGUZI CHA KUMI: 

KUIPUUZA DINI YA ALLAH; KWA KUTOJIFUNDISHA WALA 

KUITEKELEZA 

Makusudio ya kupuuza dini ambako mtu anatoka katika uislamu ni: 
kupuuza kwa kutojifunza misingi ya dini ambayo kwayo mtu 
anakuwa muislamu, ama kujua mambo kwa upambanuzi wake huo ni 
wadhifa wa maulamaa na wenye kutafuta elimu. 

Mwenye kuipuuza dini kwa kuiacha kabisa, kwa kutojifundisha 
chochote mpaka akawa hayajui mambo yenye kumfanya kuwa 
muislamu, jambo hilo linamtoa mtu katika uislamu. 

Allaah anasema: 
 

چۀ   ہ  ہ  ہ  ہچ   

(Na walio kufuru wanayapuuza yale wanayo onywa41). 

 

Na anasema: 

چ  ٿ  ٹ  ٹ    ٹ    ٿڀ  ڀ  ڀ  ٺ      ٺ  ٺ   ٺ   ٿ  ٿچ    

(Na ni nani dhalimu mkubwa kuliko yule anaye kumbushwa kwa ishara za Mola wake 

Mlezi kisha akazikataa? Hakika Sisi ni wenye kuwaadhibu wakosefu42). 

 

Na anasema: 

چئۆ  ئۈ   ئۈ   ئې  ئې  ئې   ئى  ئى  ئى  ی  ی      ی  چ   

(Na atakaye jiepusha na mawaidha yangu, basi kwa yakini atapata maisha yenye dhiki, 

na siku ya kiyama tutamfufua hali ya kuwa kipofu43). 
 

Allaah ndiye mjuzi zaidi. 

Swala na salamu zimfikie Mtume  , jamaa zake na maswahaba. 

Ijumaa 11 shabani 1436H - 29/5/2015M. 
                                                           
41- Surat Al-Ahqaaf/3.    

42- Surat As-sadja/22.  
 

43- Surat T’aha/124. 


